
Cyflwyniad

Mae prisiau nwy wedi cynyddu i lefelau digynsail, gan beri i
filiau ynni ddod yn gynyddol anfforddiadwy. Gyda disgwyl i
brisiau aros yn uchel hyd yn oed ar 6l i Gynllun Gwarant Pris
Ynni Llywodraeth y Deyrnas Unedig ddod i ben, mae’n rhaid i
Lywodraeth Cymru wneud popeth yn ei gallu gyda'r pwerau
sydd ganddi i sicrhau bod cartrefi'n cael eu hamddiffyn rhag
ansefydlogrwydd parhaus yn y farchnad nwy.

Mae'r argyfwng costau byw presennol wedi dod a'r her ddeuol - cael gwared
a thlodi tanwydd a throsglwyddo i sero net - i sylw clir. Ac er bod dirfawr
angen cymorth argyfwng, yr hyn sydd ei angen mewn gwirionedd yw
datrysiad rhagweithiol i'n cael ni allan o'r cylch hwn o gymorth argyfwng
adweithiol.

Effeithlonrwydd ynni yw'r datrysiad hwnnw. Bydd cynyddu
mesurau effeithlonrwydd ynni fel inswleiddio yn helpu i gadw
cartrefi'n gynhesach gan ddefnyddio Ilai o ynni i wneud hynny, a
bydd yn helpu i baratoi cartrefi i drosglwyddo i wres carbon isel.

Serch hynny, mae gormod o rwystrau ar hyn o bryd sy'n atal pobl

rhag gweithredu. Mae'n rhaid i Lywodraeth Cymru weithio'n gyflym
i gael gwared ar y rhwystrau hyn, neu bydd yr ymdrechion i ddod a
thlodi tanwydd i ben a throsglwyddo i sero net, yn arafu i ddim.

Mae costau ynni'n mynd allan o reolaeth

Hyd yn oed gyda’r Gwarant Pris Ynni, mae'r risg o
brofi tlodi tanwydd yn cynyddu

Amcangyfrifodd Llywodraeth Cymru ym mis Ebrill 2022 y byddai
costau ynni cynyddol yn gadael 45% o gartrefi mewn tlodi
tanwydd.! Mae costau wedi cynyddu 26% ers hynny i £2,500 am
ddefnydd cyfartalog, felly ni allwn ond tybio bod y nifer hwn yn
uwch fyth erbyn hyn.

Mae costau ynni bellach yn cyfrif am 10% o’r incwm canolrifol. A
gydag amcangyfrifon presennol yn nodi costau o £3,700 ym mis
Ebrill 2023 os bydd y Gwarant Pris Ynni yn cael ei dynnu, gallai
pethau waethygu cyn iddyn nhw ddechrau gwella.?

Canran yr incwm cartref blynyddol canolrifol
sy’'n cael ei wario ar ynni, Cymru*

Mae'r cynnydd enfawr hwn yn golygu bod llawer o bobl sydd
erioed wedi profi caledi ariannol o'r blaen, bellach yn gorfod
gwneud dewisiadau anodd rhwng gwresogi a bwyta y gaeaf yma.
Ac ar gyfer cartrefi ar yr incymau isaf, mae pwysau costau byw yn
golygu efallai na fydd modd iddyn nhw fforddio’r un o’r ddau.

Mae incymau yng Nghymru yn is nag unrhyw ran arall o wledydd
Prydain, gan olygu bod cartrefi Cymru ymhlith y rhai sydd wedi'u
taro waethaf gan gostau cynyddol. Ym mis Awst, canfu ein
hymchwil fod 14% o berchnogion tai yng Nghymru yn methu a
fforddio eu costau ynni, ffigwr sy’'n sylweddol uwch na
chyfartaledd Lloegr 0 9%.3




Mae cartrefi sy’'n gollwng gwres yn gwastraffu arian

Mae cartrefi aneffeithlon yn defnyddio mwy
o ynni i'w gwresogi, ac yn gwaethygu effaith
prisiau cynyddol nwy

Mae cartrefi Prydain gyda'r rhai lleiaf effeithlon yn Ewrop,
sy'n golygu bod cyfran sylweddol o'r ynni a ddefnyddir ar

gyfer gwresogi yn cael ei golli bron yn syth drwy waliau, toi
a ffenestri.

Mae'r cartref cyfartalog yn talu bron i £350 y flwyddyn
mewn ‘cosb aneffeithlonrwydd'. A gallai'r bobl sy'n byw yn
y cartrefi sydd wedi'u hinswleiddio waethaf fod yn
gwastraffu dros £900, sydd bron yn draean (31%) o'u bil
ynni blynyddol. Mewn argyfwng costau byw, ni all
defnyddwyr fforddio gwastraffu cymaint & hyn o arian, ac
mae llawer yn teimlo nad oes ganddyn nhw ddewis ond
peidio a gwresogi eu tai o gwbl.

Ac er ei bod yn iawn ein bod ni'n canolbwyntio ar gymorth
argyfwng y gaeaf hwn, nid yw'r ymyriadau hyn yn gwneud
dim byd i fynd i'r afael &'r ffactorau allweddol sy'n cyfrannu
at yr argyfwng presennol - ein dibyniaeth ar nwy a lefel yr
ynni sy'n cael ei wastraffu oherwydd cartrefi aneffeithlon
sy'n gollwng gwres.

Mae cynyddu effeithlonrwydd ynni ein cartrefi yn lleihau
defnydd o ynni, yn lleihau bregusrwydd i brisiau nwy
ansefydlog byd-eang, yn ogystal a lleihau allyriadau a
pharatoi cartrefi ar gyfer dyfodol carbon isel.

Mwy Effeithlonrwydd Llai

effeithlon’ cyfartalog effeithlon

Maint y broblem

Mae'r rhan fwyaf o bobl yng Nghymru yn byw
mewn cartrefi aneffeithlon

Mae Llywodraeth Cymru a Llywodraeth y Deyrnas Unedig yn
anelu i gael perfformiad ynni o EPC C o leiaf ar gyfer pob cartref
erbyn 2035. Serch hynny, mae ein hymchwil yn awgrymu bod
Cymru yn bell o gyrraedd y targed hwnnw, gyda 3 ymhob 4 cartref
preifat yn methu a chyrraedd y safon hon.® Mae hyn yn golygu
bod dros hanner miliwn o gartrefi yn gwastraffu arian ar wres sy'n
dianc drwy fylchau a chraciau mewn adeiladau ac yn costio £440
miliwn y flwyddyn mewn costau ynni ychwanegol.? Mae sawl
ffactor sy'n cyfrannu at effeithlonrwydd ynni gwael cartrefi Cymru:

Q Hen stoc dai. Mae hen dai yn fwy tebygol o fod yn
aneffeithlon ac adeiladwyd 16% o gartrefi Cymru cyn 1900."°
Dyma'r cyfanswm rhanbarthol uchaf ond un yng Nghymru a
Lloegr.

: Lefelau inswleiddio isel. Mae cartrefi Prydain yn colli gwres
dair gwaith yn fwy cyflym na chartrefi yn Ewrop sydd wedi'u
hinswleiddio'n well."" Mae hyn yn golygu bod cartrefin
gwario mwy na'r angen i gadw'n gynnes ac yn sych yn ystod y
gaeaf, acyn ei chael yn anodd cadw cartrefi'n oer yn yr haf.

Mae cyfraddau adeiladu isel yn golygu Ilai o gartrefi
effeithlon. Mae gan 98% o'r tai a adeiladwyd ar 61 2012 gradd
EPC C neu uwch, o gymharu a'r ffigur cyfartalog o 40%."% Yn
2021, cwblhawyd 0.5 cartref newydd i bob 1,000 o
ddinasyddion yng Nghymru, o gymharu a 3 yn Lloegr."3

% y cartrefi sydd a gradd EPC C neu is

45% 82%

Dwyfor Meirionnydd yw'r
etholaeth sy’'n perfformio
waethaf yng Nghymru, lle
mae gan 4 ymhob 5

cartref radd EPC is nag C.

De Caerdydd a Phenarth yw'r etholaeth sy'n
perfformio orau yng Nghymru, gyda 55% o'r
cartrefi'n cyrraedd gradd EPC C o leiaf. Serch
hynny, mae hyn yn dal i gynrychioli bron i
17,000 o gartrefi, y cyfanswm etholaeth uchaf
ond un y tu 6l i Ganol Caerdydd.



Her ddatgarboneiddio

Mae gorddibyniaeth ar systemau gwresogi
tanwydd ffosil yn golygu bod her

ddatgarboneiddio i ddod

Mae Llywodraeth Cymru yn ymroddedig i ddefnyddio
ymagwedd ‘gwaethaf yn gyntaf’ ac ‘adeiladwaith yn gyntaf’
tuag at effeithlonrwydd ynni a datgarboneiddio. Rydyn ni
wedi croesawu’r ymagwedd hon gan ei bod yn
blaenoriaethu’r rhai sydd a'r angen mwyaf, gan wneud
cartrefi'n gynhesach, yn wyrddach, ac yn rhatach eu
rhedeg. Serch hynny, drwy flaenoriaethu gosod boeleri
newydd drwy gynllun Nyth, nid yw Llywodraeth Cymru
wedi llwyddo yn y nod hwn, sy'n golygu y bydd angen
rhagor o fuddsoddiad nawr i gyrraedd sero net.

Mae ein hymchwil yn dangos y bydd dros hanner (57%) y
cartrefi yng Nghymru yn costio dros £14,000 i'w
datgarboneiddio’n llawn.' Mae'r buddsoddiad cyfartalog
sydd ei angen ychydig dros £15,000 y cartref, ac mae'r
rhan fwyaf o'r gost honno ar gyfer pwmp gwres.

Mae prisiau ynni cynyddol wedi dod a chostau rhedeg
pwmp gwres i lawr o gymharu a boeler nwy, ac maen
nhw'n dechrau gwneud datgarboneiddio yn opsiwn mwy
deniadol. Serch hynny, mae'n dal i fod yn sylweddol
rhatach rhedeg pwmp gwres mewn adeilad sydd wedi'i
inswleiddio’'n dda nag un aneffeithlon, a dyna pam ei bod
hi mor hanfodol cael effeithlonrwydd ynni yn iawn. Waeth
beth yw'r ffynhonnell wresogi yn y dyfodol, bydd cartref
ynni effeithlon bob amser yn gynhesach, yn rhatach i'w
redeg, ac yn defnyddio llai o garbon.

Mae dros ddwy ran o dair (67%) o gartrefi yn cael eu
hystyried fel cartrefi a galw uchel am wres, sy’'n golygu y
gallen nhw elwa ar inswleiddio ychwanegol."®

% y cartrefi & galw uchel am wres

63%  EET

Adeiladwyd dros 1 ymhob 10 (16%) o gartrefi cyn 1900 ac
maen nhw’'n debygol o fod & waliau solet. Mae hyn yn codi
i bron i 1 ymhob 3 (28%) yng Nghanolbarth a Gorllewin
Cymru. Yn aml, mae adeiladau hyn yn fwy drud i'w trin, ac
mae inswleiddio waliau solet yn costio bron i 12 gwaith yn
fwy na waliau ceudod.®

10% T

% y cartrefi a adeiladwyd cyn 1900

Mae dros 1 ymhob 10 (17%) cartref a graddau
effeithlonrwydd isel ac wedi'u lleoli mewn ardaloedd
difreintiedig, sy'n golygu y gallai fod angen cymorth
ychwanegol ar gartrefi i ariannu gwaith. Mae hyn yn
codii broni1ymhob 2 yny Rhondda (47%) a Chwm
Cynon (41%)."7

7% YT

% y cartrefi EPC isel mewn
ardaloedd difreintiedig



Rhwystrau rhag cyrraedd sero net

Mae defnyddwyr yn sownd. Allan nhw ddim
fforddio eu biliau ynni na’r gwelliannau sydd eu
hangen i'w lleihau nhw chwaith

Hyd yn oed gyda phrisiau ynni'n cael eu capio ar £2,500 ar gyfer
defnydd cyfartalog, bydd llawer o ddefnyddwyr yn dal i'w chael
yn anodd talu eu biliau. Mae Gwarant Pris Ynni Llywodraeth y
Deyrnas Unedig yn amddiffyn defnyddwyr rhag cynnydd pellach
mewn prisiau yn y tymor byr, ond nid yw'n mynd i'r afael a'r
ffactorau allweddol sy’'n cyfrannu at yr argyfwng presennol - ein
dibyniaeth ar nwy a lefel yr ynni a gaiff ei wastraffu oherwydd
cartrefi aneffeithlon sy’n gollwng gwres.

Mae cynyddu effeithlonrwydd ynni ein cartrefi yn lleihau
defnydd o ynni, yn lleihau ein bregusrwydd i brisiau nwy
ansefydlog yn fyd-eang, ac yn dechrau ein paratoi ar gyfer sero
net yn ogystal a darparu manteision ehangach i iechydy
boblogaeth a datblygiad busnes.

Yn ogystal, mae'r helbul gwleidyddol yn San Steffan wedi arwain
at gostau uwch a lefelau uwch o ansicrwydd ar draws
marchnadoedd, gan atal buddsoddiad angenrheidiol yn y sector
effeithlonrwydd ynni.

Mae ein dadansoddiad wedi dangos, er mwyn cyflawni sero
net a thaclo tlodi tanwydd, bod angen i gynlluniau hysbysu,

amddiffyn a chefnogi. Er bod ansicrwydd yn parhau ledled
gwledydd Prydain, mae gan Lywodraeth Cymru gyfle i gymryd
yr awenau yn y maes hwn drwy gael gwared ar y rhwystrau
rhag ymgysylltiad gan fusnesau a defnyddwyr.

Rhwystrau defnyddwyr:

Diffyg ymwybyddiaeth a
gwybodaeth

Diffyg cyllid neu opsiynau ariannu

Diffyg amddiffyniadau i ddefnyddwyr

Diffyg ymwybyddiaeth a gwybodaeth

Dydy llawer o ddefnyddwyr ddim yn ymwybodol
o'r effaith y gallai effeithlonrwydd ynni ei chael ar
eu biliau

Er bod 93% o berchnogion cartrefi yng Nghymru yn pryderu am
eu biliau ynni, dim ond 35% sy'n ystyried gosod mesurau
effeithlonrwydd ynni yn eu cartrefi ar hyn o bryd."® Pan ofynnwyd
pam nad oedden nhw'n ystyried gosod mesurau effeithlonrwydd
ynni, nid oedd bron i 1 ymhob 4 (22%) o berchnogion tai yng
Nghymru wedi'u hargyhoeddi o'r manteision..

Mae cartrefi ynni effeithlon yn costio llai i'w rhedeg a gallai'r
defnyddiwr cyffredin arbed £350 y flwyddyn drwy gynyddu
perfformiad ynni eu cartrefi. Felly, mae angen mwy o wybodaeth
ar ddefnyddwyr ar frys am fanteision effeithlonrwydd ynni a
chyngor ar y mesurau mwyaf priodol ar gyfer eu cartrefi.

Ymwybyddiaeth
perchnogion tai o
gynllun Nyth?'

@ Cwbl ymwybodol o’r cynllun
hwn a’r hyn mae’n ei ddarparu

@ Rhannol ymwybodol o'r cynllun
hwn a’r hyn mae’n ei ddarparu

@® Rydw i wedi clywed am y
cynllun hwn, ond dydw i ddim
yn gwybod beth mae'n ei
ddarparu

Dydy llawer ddim yn ymwybodol o fodolaeth
cynlluniau sydd ar gael i'w helpu

Mae nifer o gynlluniau effeithlonrwydd ynni sy'n bodoli i helpu'r
rhai ar yr incymau isaf. Ond mae ein hymchwil yn dangos bod
ymwybyddiaeth o'r cymorth hwn yn wael.

Nid yw dros 7 ymhob 10 (71%) o berchnogion tai yng Nghymru
wedi clywed am y cynllun Rhwymedigaeth Cwmni Ynni (ECO). Mae
ymwybyddiaeth o gynllun Nyth yn well, ond roedd bron i hanner
(41%) y perchnogion tai heb glywed amdano.™

Mae angen cyngor i berchnogion tai ar frys, a thra bod ymgyrch
tanwydd gaeaf Nyth i'w chroesawu, mae angen dybryd am gyngor
ar effeithlonrwydd ynni a datgarboneiddio y tu hwnt i'r cymorth
argyfwng.

Gwybodaeth a hyder perchnogion tai i osod
mesurau effeithlonrwydd ynni?°

Inswleiddio  Goleuadau Technolegau Offer ynni Paneli solar Pympiau
arbed ynni clyfar effeithlon gwres




Diffyg cyllid ar gyfer y bobl ar yr incymau isaf

Nid yw cynlluniau i helpu’r rhai ar yr incymau isaf yn
cael digon o effaith

Mae Rhaglen Cartrefi Clyd Llywodraeth Cymru wedi'i dylunio i leihau
costau ynni ar gyfer y rhai sy'n byw mewn tlodi tanwydd. Mae'r
ymagwedd hon yn gwbl gydnaws ag effeithlonrwydd ynni uwch a

datgarboneiddio, gan fod cartrefi sydd wedi'u hinswleiddio'n dda yn
gynhesach, yn rhatach i'w rhedeg, ac yn creu llai o 6l troed carbon.

Serch hynny, fel y nodwyd mewn ffynonellau amrywiol, mae elfen
Nyth y Rhaglen Cartrefi Clyd yn blaenoriaethu systemau gwresogi
tanwydd ffosil dros fesurau eraill.?2 Mae'r cap costau hefyd yn aml yn
golygu nad yw cartrefi mewn sefyllfa i allu fforddio mesurau
effeithlonrwydd ynni a diweddaru systemau gwresogi.

Felly ery gallai rhaglen Cartrefi Clyd inswleiddio mewn egwyddor, a
allai wneud cartrefi'n gynhesach ac yn rhatach i'w rhedeg yn ogystal
a'u paratoi nhw ar gyfer y trosglwyddiad i wres carbon isel, mewn
gwirionedd mae'r cynllun yn aml yn gweithredu fel cymorth argyfwng
ar gyfer cartrefi incwm isel & boeler wedi torri.?3

Rydyn ni'n falch o weld bod Llywodraeth Cymru wedi derbyn
argymhellion y Pwyllgor Cydraddoldeb a Chyfiawnder Cymdeithasol,
ac felly disgwyliwn y bydd cwmpas rownd nesaf cynllun Cartrefi Clyd
yn newid yn unol & hynny.?*

Serch hynny, wrth i ni aros i'r cynllun nesaf gael ei roi ar waith, credwn
y gallai Llywodraeth Cymru wneud mwy i gynyddu effaith yr ariannu
presennol, fel gwneud gwell defnydd o'r cyllid Rhwymedigaeth
Cwmniau Ynni.

Mesurau a osodwyd gan Nyth Ebrill 2018 - Mawrth 2021%°

System wresogi tanwydd ffosil 12,233 (95.1%)

System wresogi drydanol 583 (4.5%)
System wresogi tanwydd solet 44 (0.3%)
Pwmp gwres ffynhonnell aer 3 (0%)
Inswleiddio atig 827 (6%)

Costau, lleihau biliau ac arbedion carbon drwy

fesurau effeithlonrwydd ynni ar gyfer ty par?®

Mae diffyg opsiynau ariannu ar gyfer y rhai nad
ydynt yn gymwys am gynlluniau presennol

Gan ystyried bod dros 3 ymhob 4 cartref a phreswylwyr a gradd
effeithlonrwydd isel?” ond bod y nifer sy'n gymwys am gynlluniau
presennol yn llawer is, bydd yn rhaid i lawer o gartrefi ariannu
gwaith yn breifat os ydynt am wireddu manteision
effeithlonrwydd ynni uwch a datgarboneiddio.?®

Ar hyn o bryd, y prif opsiynau ar gyfer pobl yn 'y rhan hon o'r
farchnad yw ariannu’r gwaith gydag arian parod, rhyddhau ecwiti
o'u cartrefi, neu gael benthyciad heb ei warantu.

Mae'r gost gyfartalog i
ddod a thaii radd EPC C
ac i ddatgarboneiddio’r
system wresogi ychydig

dros

£15,000

N

_____________ N

Ond gyda chartrefi'n ei chael yn anodd ymdopi a'r argyfwng
costau byw, mae ein data’n awgrymu bod cyfran sylweddol o'r
farchnad sy'n ‘gallu talu’ yn profi anawsterau sylweddol yn
fforddio’r costau cychwynnol. Yn wir, pan ofynnwyd pam nad
oedden nhw'n ystyried uwchraddiadau effeithlonrwydd ynni i'w
cartrefi, cost oedd y rheswm a roddwyd amlaf gan berchnogion
tai yng Nghymru (68%).%°

Felly, bydd angen mecanweithiau ariannol mwy creadigol i helpu
defnyddwyr i sicrhau manteision cartref ynni effeithlon a

datgarboneiddio, fel grantiau rhannol ar raddfa lithro yn seiliedig
ar incwm cartref.

Diffyg amddiffyniadau

Nid oes gan ddefnyddwyr hyder yn y farchnad, ac maent mewn

perygl cynyddol o sgamiau

Er bod ymwybyddiaeth o fesurau effeithlonrwydd ynni a datgarboneiddio yn dda ary
cyfan, mae hyder o ran cael y mesurau hyn wedi'u gosod yn llawer is, gyda llai na 2
ymhob 5 (18%) o berchnogion tai yng Nghymru & hyder mewn gosod pwmp gwres.33

Ar hyn o bryd, mae’n rhy anodd i ddefnyddwyr adnabod masnachwr dibynadwy sy'n
eu gwneud yn agored i sgamiau. Ar hyn o bryd, mae o leiaf 12 gwahanol gynllun
defnyddwyr sy'n delio ag effeithlonrwydd ynni, gwres carbon isel, a newidiadau ynni
adnewyddadwy graddfa fach y gall pobl eu gwneud i'w cartrefi. Ond mae nifer a
chwmpas y gwahanol gynlluniau hyn yn ei gwneud yn anodd gwybod pa rai sy'’n
drylwyr ac yn ddibynadwy.

Ac os oes rhywbeth yn mynd o'i le, mae hyd yn oed defnyddwyr sydd wedi cael gwaith
gan osodwr achrededig yn aml yn cael eu gadael heb Iwybr unioni, gan nad oes un o'r
cynlluniau presennol yn cynnig prosesau datrys anghydfod neu iawndal.

Mae Cyngor ar Bopeth wedi galw ar lywodraeth y Deyrnas Unedig i sefydlu cynllun
achredu gorfodol i unrhyw fusnes sy'n weithredol yn y farchnad hon. Dylai’r corff
achredu ac arolygu hwn:

@ Fod yn barod i awdurdodi cwmniau sy'n weithredol yny farchnad hon

@ Meddu ar bwerau i archwilio darparwyr ac i atal cwmni sy'n cwympo’n is na'r
safonau gofynnol rhag gweithredu

@ Cymryd camau i osod canlyniadau clir y gellir eu gorfodi os yw cwmniau’'n torri'r
rheolau

Stori Nigel*

Ffoniodd Nigel ein gwasanaeth defnyddwyr ar
ran ei fam, sy'n 81 oed. Roedd ei fam am wella
effeithlonrwydd ynni ei heiddo, felly talodd
fasnachwr i osod inswleiddiad a gwaith
cysylltiedig arall.

Dechreuodd y gwaith dridiau ar 6l gwneud
cytundeb, a gofynnodd y masnachwr am £3,4000
ymlaen llaw. Yna, gofynnodd am £3,400 arall.
Aeth brawd Nigel (sy'n drydanwr cymwys) i dy ei
fam yn nes ymlaen i edrych ar ffan echdynnu a
osodwyd fel rhan o'r gwaith. Dywedodd fod hyn
wedi'i wneud yn anghywir a bod y gwifrau’n
beryglus.

Yn ogystal, inswleiddiad ewyn chwistrell oedd yr
inswleiddiad a osodwyd, sydd nawr yn golygu
nad oes modd cael morgais ar yr eiddo.

Talodd mam Nigel am waith drud o ansawdd isel,
ac mae nawr yn gorfodi talu am waith adfer
costus i wella’r inswleiddiad a thrwsio'r
problemau eraill.

Her cyrraedd sero net

Fydd cyrraedd sero net ddim yn hawdd. Ond mae
cynyddu effeithlonrwydd ynni yn lle da i ddechrau

Mae llawer o gwestiynau yn dal i'w hateb am sut bydd Cymru a
gwledydd Prydain yn cyrraedd sero net. Ond fel y mae'r argyfwng
presennol wedi dangos, mae aros cyn gweithredu yn dod a risg.

Mae ein cartrefi'n gollwng gwres ac yn oer, yn ddrud, ac mae eu
rhedeg yn llygru. Effeithlonrwydd ynni uwch yw'r ateb i'r
problemau hyn, ac os caiff ei wneud yn iawn, mae’n opsiwn sydd a
risg isel iawn o ddifaru. Mae cartrefi effeithlon yn gynhesach yny
gaeaf, yn oerach yn yr haf, yn costio llai i'w rhedeg ac yn haws i'w
trosglwyddo i wres carbon isel.

Mae cyfeiriad teithio Llywodraeth y Deyrnas Unedig yn aneglur,
sy’n ei gwneud hi'n bwysicach nag erioed i Lywodraeth Cymru
wneud ei hymrwymiad i ddatgarboneiddio yn glir, ac anfon neges
o hyder i ddefnyddwyr a'r diwydiant bod cefnogaeth ar gael ar
gyfer mesurau effeithlonrwydd ynni a throsglwyddo i sero net.

Ac er efallai bod mesurau brys fel banciau cynnes yn
angenrheidiol y gaeaf hwn, mae’n hanfodol nad ydyn ni'n
normaleiddio’r math hwn o gefnogaeth argyfwng. Nid yw'r
broblem tai aneffeithlon yn diflannu, ac mae angen datrysiad ar
frys, ac nid patsyn dros dro i'w guddio.

Argymbhellion:

Dylai Llywodraeth Cymru helpu i godi ymwybyddiaeth o'r cyllid
sydd ar gael ar gyfer effeithlonrwydd ynni a manteision
effeithlonrwydd ynni gydag ymgyrch ymwybyddiaeth
defnyddwyr.

Dylai Llywodraeth Cymru sicrhau bod inswleiddio a gwelliannau
eraill i adeiladwaith yn gonglfaen i gam nesaf Cynllun Cartrefi
Clyd, a bod y cynllun yn defnyddio ffynonellau cyllid i gynyddu'’r
budd i gartrefi cymwys. Ac os bydd oedi cyn gweithredu'r
rhaglen newydd, dylai Llywodraeth Cymru gymryd camau i
sicrhau bod modd i fesurau inswleiddio ddigwydd ar yr un pryd
ag ailosod boeleri.

Dylai Llywodraeth Cymru archwilio opsiynau ariannu ar gyfery
farchnad ‘gallu talu’ drwy gynigion llwybr cyflym i ddatblygu a
threialu cynhyrchion ariannu amgen i gefnogi
perchnogion-feddianwyr i 6l-osod.

Dylai Llywodraeth Cymru weithio gyda phartneriaid perthnasol
yng ngwledydd Prydain i gyflwyno amddiffyniadau i
ddefnyddwyr yn y farchnad hon, fel cynllun achredu gorfodol.

Mae Cyngor ar Bopeth yn
helpu pobl i ddod o hyd i
ffordd ymlaen.

Rydyn ni'n darparu cyngor annibynnol a chyfrinachol am ddim i
helpu pobl i oresgyn eu problemau.

Rydyn ni'n llais ar gyfer ein cleientiaid a defnyddwyr ar faterion
sy’'n bwysig iddyn nhw.

Rydyn ni'n gwerthfawrogi amrywiaeth, yn hyrwyddo
cydraddoldeb, ac yn herio gwahaniaethu ac aflonyddu.

Rydyn ni yma i bawb.

